
Balɗe jeegom 
fadde *Juulɗe 
dimɗinol 
Isra'ilankooɓe yottaade, 
Iisa yehi Baytaniya to 
Laajaru mo o ummintinnoo he 
maayde oon. Nden 
Mariyaama hooƴi 
feccere liteereeru nebbam 
uurɗam, nebbam caadiɗam, ɗam 
hawrodiraaka he huune fuu, wuji 
koyɗe Iisa, moytiri ɗe gaasa mum. Suudu 
nduun fuu uuri.



Yahuuda Iskariyot, gooto nder *lilaaɓe sappo e ɗiɗo 
ɓeen, yehi to mawɓe *cakkanooɓe Alla ngam wattude 
Iisa nder juuɗe maɓɓe. 
Ɓe kettinani mo, ɓe nani 
belɗum, faa ɓe adi alkawal 
ɓe mbi'i kam'en kokkan mo 
ceede. Illa wakkati oo, 
Yahuuda no tefa, 
no jammborii Iisa. 



Sey *aahiiɓe ɓeen ngaɗi ko Iisa wi’i 
ɓe, ɓe ciryii hiraane ndeen. Wakkati 
ɓe nyaamannoo ndeen, Iisa hooƴi 
buuru, yetti Alla, helti mo, hokki 
*aahiiɓe mum, wi'i : —Njaɓee, 
nyaamee. Ɗum woni ɓanndu am. 
Gaɗa mum, o hooƴi nyeɗerde 
cabiijam, o yetti Alla, o hokki ɓe, o wi'i : 
—Njaree, on fuu. Ɗum woni ƴiiƴam 
am tabbintinoojam 
amaana Alla, 
ƴiiƴam 
ndufeteeɗam ngam 
hakkeeji himɓe 
heewɓe njaafee.



Gaɗa geddi naatuni caka *aahiiɓe ɓeen, sey Iisa wi'i 
Simon Piyer : —Simon, Simon, Ibiliisa ƴamii baawɗe 
faa seɗa on hano no alkama seɗirtee. Amma mi 
du'anake ma ngam to a mursu goonɗinol maa. Aan duu, 
nde a wartii to am, cemmbinɗinaa banndiraaɓe maa. 
Piyer jaabii mo wi'i : —Joomam, baa nii mi uddiditee he 
maaɗa non naa mi 
wardetee he maaɗa 
non, miɗo siryi !



Nden Iisa jaabii mo, wi'i : —Miɗo haalane Piyer, 
nder jemma oo, fadde ndontoori jogginde, 
a wi'an a anndaa kam kile tati ! 



Iisa he *aahiiɓe mum ummii, 
njehi nokkuure wi'eteene 
Gesemaane, toon o wi'i 
ɓe : —Njooɗee ɗo, faa 
mi du'owo. Yaa Abba 
am ! Walaa ko hepporte. 
Amma to ɗum laatoo 
muuyɗe am, ɗum laatoo 
muuyɗe maa aan. 



Yahuuda ardii oorngal soogeeji e dogariiɓe ƴuwɓe to 
*cakkanooɓe Alla e *Fariisa'en gom. Ɓe naati koogol 
ngool, iɓe njogii yulbaaji, fitillaaji e kaɓirɗe. 
Sey gooto maɓɓe soppi gollanoowo mawɗo 
*cakkanooɓe Alla gom, taƴi nowru 
makko nyaamo. Nden Iisa jaabii 
ɓe, wi'i : —Accee nii ! 
Iisa meemi nowru 
peƴƴaaɗo oon, 
o yamɗintini mo.



Iisa nannga, ardinaa faa nder ɓaade mawɗo 
*cakkanooɓe Alla fuu. Piyer tokkitii ɓe to toowti. Hiite no 
huɓɓa caka batamaare ɓaade ndeen, himɓe 
no njooɗii no ngatti 
nge caka no ƴilfoo. 
Piyer wari jooɗii 
hakkune maɓɓe. 



Gooto nder gollooɓe 
mawɗo *cakkanooɓe 
Alla fuu, sakiike mo 
Piyer taƴunoo nowru 
mum oon, wi'i 
mo : —Mi hiidaayno ma 
he makko too nder koogol 
naa ? Piyer yeddi kaden. 
Wakkati mum da, ndontoori 
joggini. Piyer wurtii yaasi, 
tinni no wulla no wullitoo. 



*Hawriine dawrooɓe ndeen fuu 
ummii, yaari Iisa to Pilaatus. Nden 
Pilaatus ƴamii Iisa, wi'i : —Aan woni 
laamiiɗo *Yahudankooɓe naa ? Iisa 
jaabii mo, wi'i : —Aan wi'i ka. 
Pilaatus haaldi he 
maɓɓe kaden ngam 
omo hiɗi o yoofa Iisa. 
Amma ɓe puɗɗi, iɓe kuuɓa, 
iɓe mbi'a : —Tontu mo ! 

Tontu mo dow *bardugal ! 



Nden o watti Iisa nder juuɗe maɓɓe 
ngam tontowee dow *leggal bardugal. 
Soogeeji nanngi Iisa. Iisa wurtii no 
ronndii *leggal mum bardugal. Ɓe paadi 
mo gaɗa wuro toon to wi'etee nder 
ibrankoore Golgota naa mbi'en 
Laalagal hoore.



Toon ɓe tontidi mo himɓe ɗiɗo 
gom : Oo no nano, ooto no 
nyaamo Iisa.



Caka nyalooma, naange niɓɓi. Nimre huuri leydi ndiin 
fuu faa ɗum waɗi jamɗe tati. Riido palaaɗo nder 
*Juulirde mawne oon serki caka, laatii pecce ɗiɗi. Iisa 
huuɓi huuɓaaŋo manngo, 
wi'i : —*Baaba, mi tummbi yonki 
am nder juuɗe maa. 
Gaɗa haalaaji ɗii, 
o foofi foofaango 
makko sakitiingo. 



Sey Yusufu mo Arimatiya, tawaaɗo 
nder hawriine dawrooɓe, neɗɗo 
non kettinanteeɗo sanne nder 
mayre, keɗiiɗo banngol 
Laamu Alla. O hulaay 
fuu yahde to Pilaatus 
ngam ŋaaraade 
mo ɓanndu Iisa. 

Yusufu soodi
kasanke, jippini

ɓanndu Iisa, waɗi ndu
kasanke. O watti mo

nder annyeere seɓaane
nder tepaare. Gaɗa
mum, o waɗi kaaƴa

mannga gom tallitaa,
dammbugal annyeere

ndeen uddaa.



Jaangoore mum woni *nyalaane 
fowteteene. Mawɓe *cakkanooɓe 
Alla he *Fariisa'en kawri 
to Pilaatus, mbi'i mo : 
—Alla sabbinane, min 
miccitake ko kiiloowo 
himɓe oon, wakkati 
wuurunoo wi'iino, 
ko kam no 

                              ummitittoo 
                              balɗe tati 
                        gaɗa maayde mum.



Ɓe njehi, ɓe ndoomowi annyeere 
ndeen. Ɓe pii kaatimiije 
laamiiɗo *Rooma dow 
mayre, ngam faamee 
se nde fiirtaama. 
Ɓe ngatti soogeeji 
ndaara nde.



Alal, gaɗa *nyalaane fowteteene 
ndeen, illa subaka kecco, 
Mariyaama mo Magdaala he 
Mariyaama gom njehi 
ndaarowi annyeere 
ndeen. Wakkati mum 
da, leydi dimmbii 
sanne. Maleykaajo 
Joomiraawo gom 
                jippii, 

talliti kaaƴa
ngaan jooɗii dow

magga. Doomooɓe
ɓeen kuli sanne faa
no ndiwna, ɓe laatii

hano maayɓe.



Sey maleykaajo oon wi'i rewɓe ɓeen : 
—To kulee ! Miɗo anndi Iisa 
tontanooɗo oon tefoton. 
Amma o walaa ɗo, 
o ummitake hano no 
o wi'irnoo ɗum nii. 
Ngaree, ndaaree 
nokkuure to 
o fukkinaa nii.



Rewɓe ɗiɗo ɓeen ummii, ndilli to annyeere 
ndeen. Kulal manngal he welwelo 
manngo heewi ɓe. Ɓe ndoggi, ɓe 
kaalanowi *aahiiɓe Iisa ɓeeto 
habaru oon. Wakkati mum da, 
Iisa fotti he maɓɓe, wi'i ɓe : 
—Foofo mooɗon ! Ɓe ɓadii 
mo, ɓe nanngi koyɗe makko, 

ɓe cujidani mo.



Ko sakitii, o wanngani *aahiiɓe makko sappo e go'o 
ɓeen, wakkati ɓe nyaamannoo. O nanaay belɗum rafi 
goonɗinol e njorki ɓerɗe maɓɓe. O duki ɓe duu ngam 

ɓe ngoonɗinaay warɓe mbi'i kam'en ngi'ii mo, o 
ummitake. Iisa Joomiraawo meeɗen haalani *aahiiɓe 

mum kujje ɗee fuu, nden o ƴencinaa dow. 
O yehi o jooɗowi nyaamo Alla.



Ngam Alla no hiɗi duuniyaaru sanne 
waɗi o hokkitiri *Ɓiyiiko bajjo, heɓa 

goonɗinɗo mo fuu to halku, 
amma heɓa mbuurnam 

nduumiiɗam.



Rooma 3:23 Himɓe fuu ngaɗi hakke, ɓe fuu ɓe mbaawaa 
keɓi dartinaaku Alla.

Rooma 6:23 Ngam njobdi hakke woni maayde, amma 
moƴƴere nde Alla hokkata forba ndeen woni mbuurnam 

nduumiiɗam nder kawtal he Iisa *Almasiihu 
Joomiraawo meeɗen.

Ibrankooɓe 9:27 Ɓii-aadama fuu, nde worre tan maayata, 
gaɗa mum Alla hiito joomum.

Efeesu 2:8,9 Moƴƴere ndee duu waɗi o hisini on ngam on 
ngoonɗini *Almasiihu. Kisinam ɗaam ƴuwaay to mooɗon, 

ɗam kokkal Alla. Alla hokkaay on ɗam ngam golle mooɗon 
heɓa to neɗɗo mooɗon fuu fiyu gabaare mum wi'a 

kam no goɗɗum.



Rooma 10:9,10 Ngam nde nii a yardake a wi'i aan he 
hoore maaɗa ko Iisa no Joomiraawo, ngoonɗinaa nder 

ɓerne maaɗa ko Alla ummintinii mo he maayde, a hisintee.
Goonɗinde nder ɓerne no waɗa Alla wartira neɗɗo jom 

dartinaaku. Fiirtude hunnduko mum yeeso himɓe fuu wi'a 
Iisa *Almasiihu woni Joomiraawo mum no holla ko 

neɗɗo heɓi kisinam.

Yahaaya 3:16,17 Ngam Alla no hiɗi duuniyaaru sanne waɗi 
o hokkitiri *Ɓiyiiko bajjo, heɓa goonɗinɗo mo fuu to halku, 

amma heɓa mbuurnam nduumiiɗam. Alla lilaay Ɓiyum nder 
duuniyaaru ngam o hiitoo ndu, amma ngam ndu 

hisaa daliila makko.



1 Yahaaya 5:11-13 Ndaa ceedaaku nguun nii : Alla hokki 
en mbuurnam nduumiiɗam, har Ɓiyiiko duu keɓirten ɗam.
Neɗɗo fuu wondi he *Ɓii-Alla, heɓi mbuurnam ɗam. Mo 
wondaay he makko duu heɓataa ɗam. Onon goonɗinɓe 
*Ɓii-Alla ɓeen, mi winndani on ɗum fuu ngam anndon ko 

on keɓi mbuurnam nduumiiɗam.

